Op Malema se Facebook-muur

Ampie Swanevelder van Kirkwood-gemeente vestig my aandag op die gewraakte inskrywing op Julius Malema se Facebook-muur.  Julle weet, dit was in die nuus, onder andere die dreigende toon wat ingeneem word teenoor verskeie mense en spesifiek gerig word op witmense.

   Dit herinner sterk aan die soort taal wat sommige witmense teenoor swartmense gebruik. 

   Ampie spreek kommer uit omdat soveel wit- en swartmense só van mekaar dink en oor mekaar voel.  Hy sê die gevoelens lê dieper as die bewuste vlak, wat beteken praat en ander vorme van optrede gaan nie noodwendig veel help nie.  Daar is nie blootstelling aan mekaar nie en aan mekaar se leefwêrelde nie en daarom nie begrip nie.  Ons funksioneer vanuit verskillende wêreldbeelde en lewensoriëntering en praat daarom by mekaar verby.  Die stilswye van die ANC oor Malema se optrede is net vet op die vuur aan albei kante.
   Ek wonder wat gemeentes kan doen om hierdie blootstelling te verhoog.  Hoe kan mense wat mekaar net as vyande kan sien, gehelp word om mekaar te leer ken en vrede na te jaag.

   As Christenmense nie iets hieraan doen nie – in elke konteks waar ons ons bevind – mag ons kinders van ‘n toekoms beroof word.  Die vraag is nie of ons wil praat, mekaar wil leer ken nie.  Ons moet.  

